
Өңір өнімі

Негізінен зауыт тәжірибе есебінде 
жұмыс жасай бастағанына 10 күн 
болды. Бүгін ресми түрде толық іске 
қо сы лып отыр. Осыған дейін тәулігіне 
350-700 келі мия тамырынан тәтті 
ұнтақ өндірген. Қазіргі таңда күніне 1 
тонна өнім дайындауда. 

Зауытта жұмысшылардың басым 
бөлігі – жергілікті тұрғындар. Олар-
дың алды айына 300 мың теңге алса, 
орташа жалақы 150-200 мың тең гені 
құрайды. Бүгінде кәсіпорында жала-
ғаштық 31 маман жұмыс жасауда.

Өндіріс ошағында осыған дейін 
өнім өндіруде мазут отыны пайда ла-
нылып келген. Былтыр зауыт то лықтай 
көгілдір отынға ауысыпты. Кәсіпорын 
дирек торы Серік Көкенай бір жағынан 
бұл шығынның азаюына айтарлықтай 
қол ғабыс болғанын жеткізді. 

– 3 жыл қатарынан мия тамырынан 
қара ұнтақ дайындадық. Кейін сұ-
раныс азайды, оның үстіне бұл өнім-
нің бағасы да күрт түсіп кетті. Сондай-
ақ шығынымыз да жетіп арты лады. 
Бұған дейін кәсіпорын мазутпен 
жұмыс іс тейтін. Оның нарықтағы құ-
нын айтпаса да жақсы білесіздер. 
Был тыр өндіріс ошағын көгілдір 

отынға қостық. Қазір шы ғынымыз да 
аз, өндірілген өнімнің нарықтағы құны 
да, оған сұраныс да жоғары. 

Бүгінде Жапония, Қытай, Оңтүстік 
Кореядан сұраныс көптеп түсуде. 
Осыған дейін дайындалған өнімімізді 
Қытайға экспортқа шығарамыз. Олар-
ға алдағы уақытта 600 тонна өнім 
экспорттау жоспарда бар, – дейді 
зауыт директоры.

Жалпы құны 7,5 млн АҚШ долларын 
құрайтын бұл жоба – бүгінде Жалағаш 
ауданындағы үлкен кәсіпорындардың 
бірі. Зауыт қоймасында 900 тонна 
шикізат қоры бар. Мұнда шикізат 
негізінен Жаңақорған және Шиелі ау-
дандарынан жеткізіледі. Серік Көкенай 
әлі де мия тамырын жеткізіп беруде 
келісім-шарт жасауға ниеттілердің 
көп екенін айтады. Бұдан жобаның 
өміршеңдігін аңғару қиын емес. 

Мұнда өңделген мия тамырының 
ұнтағы тағам өнімдерін, тәтті сусындар, 
дәрі-дәрмек, шылым өндірісінде қол-
данылады. Өңдеу процесіне келсек, 
алдымен мия тамыры кептіріліп, 
4 сағат қайнатылады. Одан сүзіп 
алын ған ұнтақ тағы да 4 сағат 
қайнатылады. Бір сөзбен айтқанда, 

шикізат 4 мәрте өңдеу процесінен 
өтеді. Осылайша дайын ұнтақ өңделіп 
шығады. Кәсіпорын жұмысшылары 
3,5 тонна мия тамырынан 1 тонна 
дайын өнім әзірлеп жатқанын айтады.

Дәл осындай өндіріс ошағы Шиелі 
ауданында да болған. Алайда ол 2015 
жылдан бері жұмысын тоқтатқан. 
Бүгінде аймақта мия тамырын өң-
дейтін жалғыз кәсіпорын осы. Ал 
елі міз бойынша Батыс Қазақстан об-
лысы мен Талдықорған қаласында 
мия тамырын өңдейтін шағын кәсіп-
орындар бар екен. 

Жалпы, ауданда соң ғы жылдары 
кәсіпкерлік саласында тың серпін бар. 
Бүгінде Жалағашта 3189 кәсіпорын 
тіркелсе, қазіргі таңда оның 96 пайызы 
жұмыс жасап тұр. Аудан әкімі Асқарбек 
Есжанов алдағы уақытта жұмысын 
тоқ татқан кәсіпорындарды қайта 
іске қосуда және жаңа кәсіпорындар 
ашуда бірқатар жоба қолға алынып 
жатқанын айтады. Мәселен, биылдың 
өзінде жалпы құны 1 млрд 579 млн 
теңгені құрайтын 21 жоба жұмысын 
бастайды. Нәтижесінде 106 жаңа 
жұмыс орны ашылады деп күтілуде. 

Зауыт жұмысы қайта жаңғырды
2014 жылы Жалағаш ауданында мия тамырын өңдейтін үлкен кәсіпорын іске қосылған. 

3 жыл қатарынан мия тамырынан қара ұнтақ өндіріп келген зауыт сұраныстың азаюынан 
және шығынның ұлғаюынан жұмысын тоқтатқан. Арада алты жыл өткенде кәсіпорын 
жұмысы қайта жанданды. 

– Өңір экономикасына серпін бе-
ретін негізгі сала болғандықтан біз 
кәсіпкерліктің дамуына басымдық 
бе реміз. Мемлекет тарапынан бар-
лық жағынан қолдау бар. Осы мүм-
кіндікті пайдаланып, жергілікті тұр-
ғындар кәсіпке бетбұруы керек. Біз 
де іс бастаймын деген азаматтарды 
барлық жағынан қолдаймыз. Са ла-
ның дамуы бір жағынан елдің әлеу-
меттік жағдайының жақсаруына да 
қолғабыс болары анық. Биыл да ау-
данда бірқатар жоба жүзеге асады. 
Соның арқасында 100-ден астам жаңа 
жұмыс орнын құруға қол жеткіземіз. 
Бүгін ресми түрде жұмысын бастаған 
Мия тамырын өңдейтін зауытта 31 
жергілікті тұрғын жұмыспен қамтылды. 
Алдағы уақытта олардың қатары 
артады. Бір жағынан жергілікті 
түсімнің ұлғаюуына да кәсіпорынның 
пайдасы мол. Мәселен, осыған дейін 
бұл өндіріс ошағынан жылына 6,5 млн 
теңге салық түскен, енді кәсіпорын 
толық іске қосылды. Салық көлемі 
алдағы уақытта ұлғаяры сөзсіз, – деді 
Асқарбек Темірбекұлы. 

Кәсіпорын басшысы Серік Көке-
най алдағы уақытта шикізат қоры 
ұлғайса, сұраныс түскен басқа да мем-
лекеттерге өнім экспорттауға ниетті. 
Өндіріс ошағында болған аудан әкімі 
бастаған бірқатар азаматтар, халық 
қалаулылары, ардагерлер зауыттың 
алдағы жұмысына сәттілік тіледі. 

Құттықтау
Құрметті аудан тұрғындары!

Сіздерді 7 мамыр – Отан қорғаушылар күні 
және 9 мамыр – Ұлы Жеңіс күні мерекесімен шын 
жүрек тен құттықтаймын!

Қазақ халқы – жауынгер халық. Біздің ата-
ба  ба ла рымыз ұлан байтақ жерімізді, елімізді ақ 
найзаның ұшымен, ақ білектің күшімен ғана емес, 
ақылымен де қорғаған. Халқымызда ықылым за-
маннан ел қорғаны болу – әрбір аза мат тың қа-
сиетті парызы саналған. Сан алапат май дандарды 
басынан өткерген тарпаң тағдырлы қа зақ халқы 
туған жерінің әрбір сүйемін жан алып, жан берісіп 
қор ғаған. Сөйтіп кейінгі ұрпағына мұра етіп қал-
дырған. 

1941-1945 жылдардағы Ұлы Отан соғысында 
жерімізді, елімізді фашистік басқыншылардан қор-
ғаған аталарымыз бен әкелеріміз, аналарымыз – 
біздің мақтанышымыз! Олардың жүріп өткен жолы 
– ерлік пен парасат жолы. Қай кезде де, қандай 
қоғамда да соғыс адамзатқа тек қасірет алып 
келген. Екінші дүниежүзілік соғыс адамзат ақыл-
ойының ең соңғы жетістіктері пайдаланылған, 
әлем халықтарына аса ауыр қасірет алып келген 
соғыс болғаны тарихтан белгілі. 

Жалағаш ауданынан соғысқа аттанған 2316 
аза маттың 695-і ғана елге аман-сау оралса, 1621-
інің сүйегі жат жерде қалды. Қазір майдангер ата-
ла рымыз бен әкелерімізден ешкім қалған жоқ. 
Бірақ олардың жауынгерлік жорық жолдары, ерлік 
рухы кейінгі ұрпақтарын, бүгінгі жас Отан қорғау-
шыларды әрқашан асқақ арман-мұраттар мен ер-
лікке бастап келеді. 

Жыл өткен сайын қатары сиреп бара жатқан 
тыл ардагерлері! Сіздердің «Барлығы майдан үшін, 
барлығы жеңіс үшін!» деген ұран аясындағы егіс 
даласы мен зауыт-фабрикалардағы жанқиярлық 
ерлік еңбектеріңіз қандай құрметке болса да 
лайық. Сіздерді де Ұлы Жеңіс күні мерекесімен 
құт   тық  таймын!

Сіздер жүріп өткен жол – елдік пен ерлік жолы. 
Құрметті жалағаштықтар! 
Отан қорғаушылар күні, Ұлы Жеңіс мерекесі 

баршаңызға тағы да құтты болсын. Отбас та ры-
ңыз ға береке-бірлік, шаттық тілеймін. Еліміздегі 
бейбіт өмірді қорғау – әрбір қазақстандық аза-
маттың міндеті. Енді соғыс болмасын, біз дүние 
жүзі халықтарына бейбітшілік тілейміз, елімізде 
ты ныштық, әлемде баянды бейбітшілік болсын! 

Құрметпен,
аудан әкімі 

Асқарбек ЕсЖАноВ

Ұлы Отан соғысы жылдарындағы 
қасірет тарих беттерінен өшпейді. 
Өйткені ол – қанша жанның қанын 
арқалап кеткен қаралы кезең. Сон-
дықтан осы күннің маңызын жо ғалт-
пай, керісінше бейбіт күннің оңай-
лықпен келмегенін айтып, дәріп теп 
келеміз. Аудандық Қ.Қазан таев 
атындағы мәдениет үйінде мереке 
қарсаңында салтанатты шара өтті. 
7 мамыр – Отан қорғау шы лар күні 
және 9 мамыр – Ұлы Жеңіс күніне 
ар налған салтанатты жиын сұм 
соғыс кезіндегі көріністі бейнелейтін 
видео көрсетіліммен басталды. Ал 
жа ла ғаштықтарды Ұлы Жеңістің 
78 жыл дығымен құттықтаған аудан 
әкімі Асқарбек Есжанов 9 мамыр та-
лайдың қанымен келген Ұлы Жеңіс 
күні екенін, дәл осы күн адамзат та ри-
хындағы үлкен соғыстың аяқталғанын 
сүйіншілеген күн екенін жеткізді.

– Біз Отан қорғаушылар күні 
мен Ұлы Жеңіс күнін қатар атап 
жүрміз. Өйткені бұл – рухы жағынан 
бір-бірін толықтыратын, ұрпақтар 
сабақ тастығына ұласқан мерекелер. 
Әр отбасында сұрапыл соғысқа 
қатысып, елі мен жерін, ұрпағының 
бейбіт өмірін қорғаған өз батырлары 
бар. Биыл Ұлы Отан соғысындағы 
Жеңіске 78 жыл толып отыр. Бұл 
– аталарымыз бен әкелеріміздің 
майдан даласындағы жанқиярлық 
ерлігі мен аналарымыздың ауыр 
күндердегі ерге бергісіз елдік істерінің 
жемісі. Уақыт алға жылжыған сайын 
бұл ерліктің шоқтығы биіктеп, қадір-

қасиеті артып, тағылым-тәрбиесі мен 
мән-мағынасы тереңдей түсуде.

Қаншама уақыт өтсе де Ұлы Отан 
соғысы біздің тарихымыздың қа-
сіретті беттері болып қала береді, 
– деген аудан басшысы бұл күннің 
халқымыз дың шежіресінде мәңгі 
қалғанын, тарих төрінен орын 
алғанын да жасырмады.

Айта кету керек, Ұлы Отан соғы-
сына Жалағаш ауданынан 2316 аза-
мат қатысып, олардың 695-і ғана 
елге аман-есен оралған. Қазіргі таңда 
Жалағаш ауданында 105 тыл ар  да-
гері, ауған соғысына қатысушы 25 
ардагер, Тәжікстан-Ауғанстан шека-

расында әскери борышын өтеген 14 
ардагер, Таулы Қарабахтағы эт нос-
аралық қақтығысты реттеуге қатыс-
қан 6 ардагеріміз тұрады. 

Ұлы Жеңіс күні қарсаңында 
ұйымдас тырылған салтанатты шара 
«Ота ным – айбарым, ер – байрағым» 
атты аудан өнерпаздарының кон-
церт тік бағдарламасына ұласып, 
аудан халқы Ұлы Жеңістің 78 жыл-
ды ғына арналған аудан көркем-
өнер паздарының театрлан дырылған 
мерекелік қойылымына да куә болды.

Ақтоты БҮРКІТБАЙ

Бабалар ерлігі ел жадында

Апта басында аудан әкімі Асқарбек Есжанов түрлі білім додасында 
үздіктер қатарынан көрінген оқушыларды қабылдады. Басқосуға 
Т.Жүргенов атындағы №123 мектеп-лицейінің 11 сынып оқушылары, 
қазақ тілі мен әдебиеті пәнінен республикалық олимпиаданың ІІ орын 
иегері Аяулым Жахат, Қазақстан тарихы пәнінен республикалық 
олимпиаданың ІІІ орын иегері Бағдат Ботабай және №31 мектеп-
гимназиясының 11 сынып оқушысы, орыс тілінде оқытатын 
мектептердегі қазақ тілі мен әдебиеті пәнінен республикалық 
олимпиаданың ІІІ орын иегері Людмила Цой мен оқушылардың 
жетекшілері және мектеп директорлары қатысты.

Жастар елдің ертеңгі тұтқасын ұстар азамат, кемел келешектің 
кепілі екенін айтқан аудан басшысы жүлдегерлерді жеңісімен 
құттықтады. 

– Білім бәсекесінде біздің оқушыларымыз көш бастап тұр. Оның 
дәлелі өздеріңізсіздер. Білімге құйған инвестиция – ең қайтарымды 
инвестиция. Республикалық олимпиаданың жүлдегері атанып, 
ауданның ғана емес, Сыр елінің абыройын асқақтаттыңыздар. Елдің 
болашағы білімдінің қолында екенін ескерсек, біз білімді оқушыларға, 
білімнің бастауы ұлағатты ұстаздарға сенім артамыз. Ізімізді басатын 
саналы, тәрбиелі, білімді ұрпақтың  қалыптасып келе жатқанына 
қуанамыз – деген аудан әкімі Асқарбек Темірбекұлы аймақ абыройын 
көтеріп, мерейін үстем еткен жастардан болашақта қоғамға пайдалы 
азаматтар шығатытына сенім білдірді. 

Кездесу барысында ұстаздар мен оқушылар білім додасына 
дайындық барысында кездескен қиындықтармен бөлісе отырып, 
осындай жетістікке жетулеріне күні-түні күш-қуатын сарп еткен 
ұстаздарына алғыс білдірді. Жиын соңында олимпиада жүлдегерлері 
мен жетекшілеріне аудан әкімінің арнайы алғыс хаты мен естелік 
сыйлықтары табысталды.

Ақтоты ЕРЖАнҚызы

Білім шыңын бағындырғандар
Пәндік олимпиада – оқушылардың қандай 

мамандыққа бейім екенін айқындап, білімдерін 
шындайтын, бәсекеге қабілеттерін арттырып, 
білім көрсеткішін саралайтын сынақ. Мұндай білім 
бәйгелерінде шын үздіктер анықталады. Қазір де 
Жалағаш ауданы білім саласынан үздіктер қатарында.

Бұл КҮн – оТАн 
АлдындАғы ПАРыз БЕн 
нАМысТы АлғА ҚоЙыП, 
Еш ҚиындыҚҚА БЕРІлМЕс 
АсҚАҚ, өР нАМыс ПЕн 
ҚАЙсАР МІнЕздІң ЖЕңІс 
Туын ЖЕлБІРЕТКЕн 
КҮн. ұлы ЖЕңІс КҮнІ 
МАЙдАн дАлАсындА 
КөзсІз ЕРлІКПЕн ҚАзА 
ТАПҚАн, ЕлгЕ оРАлғАн 
әРБІР ЖАуынгЕРдІң 
ЕРлІгІн ұлыҚТАП, сол 
КЕзЕңдЕ ЖАПА шЕККЕн 
әР ҚАзАҚТың нәуБЕТІнІң 
АРТТА ҚАлыП, АТА-БАБА 
АРМАны оРындАлғАн 
КҮн. 

Қоғам
Сараптама

1 жылда 100 жас 
әскерге аттанған

Елімізде көктемгі әскерге шақыру 
науқаны наурыз айынан бастау алып, 
маусым айына дейін жалғасады. 
Алдағы 3 ай уақыт мерзімде әскери 
қызметке 18-27 жас аралығындағы 
кейінге қалдырылмайтын, сондай-ақ 
оқу орындарынан шығарылған, жасы 
27-ге толмаған және белгіленген 
мер зімде шақырылым бойынша әс-
кери қызметін өтемеген азаматтар 
шақырылады. 

Осы орайда ҚР Қорғаныс минис-
трлігінің «Қызылорда облысы Жала-
ғаш ауданының қорғаныс істері 
жө  ніндегі бөлімі» республикалық 
мем ле  кеттік мекемесінде нақ осы күн-
дері қызу қарбаласты бай қауға бо-
лады. «Отан алдындағы пары зымды 
өтесем» деген жігіттер меди ци налық 
тексерістен өтіп жатыр. Жас  тар 
қобалжулы, бірақ өздеріне се німді. 

Иә, оларды түсінуге де болады. 
Өйткені денсаулықтарынан кінәрат 
табылса, әскерге бару арманы тағы да 
кейінге шегеріледі. Бір қуантарлығы 
жастардың денсаулық жағдайын тек-
серуде қажетті жабдықтар мен тиісті 
сала мамандары толық қамтамасыз 
етілген.

– Біздің тараптан шақыру контин-
гентін зерделеу, шақырылушылармен, 
олардың ата-аналарымен, олар 
оқып жүрген және жұмыс атқарып 
жүрген оқу орындары, кәсіпорын өкіл-
дерімен жеке әңгімелер жүргізілді. 
Яғни жастарды әскери бөлімдер 
бойынша іріктеу және бөлу кезінде 
атал ған шараның маңызы зор. Шақы-
рылуға дейінгі болашақ мерзімді 
әскерилердің алған маман дықтары, 
денсаулық жағдайы, дене және мо-
ральдық-психологиялық дайын дығы 

ескеріледі. Әрине әр ата-ана ұлының 
әскерге аман барып, сау оралғанын 
тілеп отырады. Ата-аналармен бірге 
біз де осы тілектің үстіндеміз. Әс-
керде азаматтық борышын өтеп 
жүрген жалағаштық жастардың бар-
лығы да үйлеріне аман-есен ора лу-
ларына жауаптымын. Сон дықтан 
бар  лығының жағдайынан әркез жеке 
хабардар болып отырамын,  – дейді 
ҚР Қорғаныс министрлігінің «Қызыл-
орда облысы Жалағаш ауда нының 
қорғаныс істері жөніндегі бө лімі» 
республикалық мемлекеттік меке-
месінің бастығы Ерсайын Бегімқұлов.

Жалағаштық жастар 
әскерге баруда белсенді

Жалпы, аудан жастарының әс-
керге барудағы құлшынысы өте 
жақсы. Себебі жастардың өзі немесе 
ата-аналары бөлімге келіп, әскерге 
ба руға ниетті екенін жиі жеткізеді 
екен. Әрине бұл жағдай бізді қуантты.

Көктемгі әскерге шақыру мау-
сымында ауданнан 45-50 азамат 
әс керге кетсе, күзгі маусымда дәл 
солай 45-50 тұрғынымыз әскерге 
жібе рілген. Сонда өңір бойынша бір 
жылда 100 шақты ер-жігіт өзінің аза-
маттық бөрышын өтеуге жолдама 
алған. Бұл статистика жалағаштық 
жас тардың патриоттық рухтарының 
жоғарылығын, сондай-ақ сала маман-
дарының ұтымды жұмысының оң 
нәтижесін айқын көрсетеді.

Болат қайнауда, 
ер жігіт майданда шынығады

Жасыратыны жоқ, қазіргі әскер 
жасындағы азаматтардың денсау-
лы ғында ақау жиі кездеседі. Қазіргі 
талап бойынша жастар бірнеше ме-

дициналық тексерістен өтуге мін-
дет ті. Олардың арасында тера пия-
лық, хирургиялық, неврологиялық 
сырқаттардың белгісі және омыртқа 
майысуы, үшінші дәрежелі майтабан 
дерті, әсіресе көз жанарының әл-
сіздігі тексеріледі. Шекара қорғауға 
барғысы келетін жастардың бойы 165 
сантиметрден төмен болмауы тиіс. 
Ал сарбаздың бойы мен келбетіне 
байланысты қатаң талап Қазақстан 
Республикасының Мемлекеттік күзет 
қызметінде борышын өтеуден үміт-
кер лерге қойылады. Мемлекеттің 
басты нысандары мен жоғары лауа-
зымды басшыларды қорғап, күзететін 
бұл қызметке барғысы келетін жас-
тың бойының ұзындығы 180-190 сан-
тиметр аралығында, бет әлпеті таза, 
тыртықсыз, физикалық жағынан жақ -
сы жетілген, бойын тік ұстауы шарт. 
Сонымен қатар білімі де маңызды, 
ең кемі он бір жылдық мектепті 
аяқтаған болуы қажет. Бір жылдық 
міндетті қызметтері аяқ тал ғаннан соң 
Үкімет оларды сол мем лекеттік күзет 
қызметіне алып қа лады. Келісім-
шартпен әрі қарай офицер болып 
қызметтерін жалғас тырады. 

Қорғаныс министрлігінің қарулы 
күштеріне баратындар әуе қорғаныс 
күштері, құрлық әскері, аэромобильдік 
күштер секілді бөлімшелерде қызмет 
етеді. Олардың да өз ерекшеліктері 
бар. Физикалық жағынан дайындығы 
күшті балаларға басымдық беріледі. 
Ал Ұлттық Ұланның ішкі істер әс-
кери бөлімшелері үшін алынатын ба-
лалардың ата-анасы және басқа да 
туыстарының сотталмағанына аса 
мән беріледі. Өйткені бұл бөлімшелер 
ішкі тәртіптің сақталуын қарайды, 
түзеу колонияларын қарауылдайды. 
Әл бетте, бұлардың барлығында да 
жастардың білімді де сауатты бо-

луына айрықша мән беріледі.
Жастардың жоғарыдағыдай та-

лап тарға сай болуының басты құ-
ралы спортпен шұғылдану болып 
та былады. Сонымен бірге табиғат 
аясында демалу, салауатты өмір 
салтын ұстану дағдысы да оң әсер 
етеді. Дегенмен соңғы жылдары 
әлеуметтік желінің кең таралуы, соған 
байланысты заманауи құрылғы лар-
дың пайда болуы жастардың көз 
жана рының әлсіреуіне соқтырса, 
таңнан кешке дейін ұйықтай беру 
неврологиялық аурулардың өрістеуіне 
жол ашып отыр. Сондай-ақ табиғи, 
құнарлы тағамды тұтынбау және дене 
шынықтырумен жүйелі шұғылданбау 
да қан қысымы, семіздік, майтабан 
ауруларының өршуіне әкеледі екен.

әскерге барғым келеді

Жалпы, заң бойынша әскерден 
үйлен гендер, сотталғандар, денсау-
лығы жарамсыздар, студенттер бо-
сатылады. Сондай-ақ әскер қата-
рына шақырылушы жалғызбасты 
ананың баласы болып, оның отба-
сында өзінен басқа 18 жасқа толмаған 
бауырлары болса, ата-анасы мүгедек 
болған жағдайда асыраушы ретінде 
оның әскерге бармауына рұқсат 
етіледі. Мұндай жағдайда әскерге 
ша қырылушы осыны растайтын құ-
жаттарды жергілікті әскери бөлімге 
тапсыруы керек. 

Иә, әскерге кез келген азамат бара 
алмайды. Әскерге шақырылушыларға 
қойылатын талаптар да жоғары. Жас-
тар психологиялық-моралдық тұр -
ғы  дан іріктеуден өткізіліп, олардың 
бі  лі  міне, денінің саулығына және 
фи  зикалық тұрғыдан дайындығына 
маңыз беріледі.

Дегенмен ауданда шақыру келсе, 
әскерге баруға құлшынып тұратын 
жастар қатары көбейіп келеді. Осыған 
қарап-ақ ой түзей беруге болатын 
секілді. Соның бірі кент тұрғыны – 
Асқар Дайраш.

– Отан қорғау – әрбір ер азаматтың 
қасиетті борышы. Сондықтан өзім 
оған физикалық және психологиялық 
жағынан дайындалдым. Дәл қазір 
әскер қатарына аттануға әзірмін, 
жақын уақыттағы мақсатым да сол. 
Аза маттық борышымды абыроймен 
атқарсам деген арман бар. Өз 
басым, еліміздің әрбір ер азаматы 
әскер өмірін басынан өткергені 
жөн деп есептеймін. Өйткені әкем, 
ағаларымның барлығы әс керде 

азаматтық борышын абыроймен 
өткерген. Сондықтан мен бала ке зім-
нен ағаларымның әскер дегі өмірін 
тыңдап өстім, қызығу шылығым да 
артты. Менің ойымша, әскерде болу 
физикалық тұрғыдан ширақ бо-
лумен қатар, өмірдің қандай да бір 
қиындығы мен ауыртпалығына тө-
зімді болуды үйретеді, – дейді жас 
патриот Асқар Дайраш.

Асқардың бала кезінен спортқа 
деген ерекше қызығушылығы бар. 
Ауыр атлетикамен айналысып, бір-
қатар жарыстарда үздік нәтиже де 
көрсеткен. Әскерге барып келген соң, 
таңдаған жоғары оқу орнында білім 
алуды да жоспарлап қойыпты. 

– «Болат қайнауда, ер жігіт май-
данда шынығады», – дейді дана 
халқымыз. «Балам әскерде қина-
лады» дейтін кереғар пікір орынсыз 
деп санаймын. Әскер – қай кезде де ер 
азаматты тәртіпке, түзу жүріп-тұруға, 
қару ұстауға, бұйрыққа бағынуға, 
бірлесіп қызмет жасауға үйрететін 
нағыз өмір мектебі. Мәселен, менің 4 
балам да әскерге барды, шүкір, қазір 
жаман емес, бәрі қоғамда өз орын 
тапқан азаматтар. Сондықтан ер 
азаматтың міндеті елін қорғау болып 
қала бермек, – дейді Асқардың анасы 
Олжагүл апай.

Бұл өңірдегі әскерге баруға ниетті 
жастың біреуі ғана. Мәселен, Мә-
дениет, Аққыр ауылының 2 азаматы 
Алматы қаласындағы әскери-тех  ни-
калық мектепте 3 ай білім алып кел-
ген, жақын уақытта әскерге кетпекші. 

әскерге барғандарға 
тегін грант бар

Жасыратыны жоқ, «Мектеп бі-
тіріп, әскерге барсам, оқуға түсу 
қиындайды, дипломсыз қала мын» 
деген күмәнді ойлар жастарды ма-
залайтыны рас. Десе де бүгінде 
бұл мәселенің шешімі табылған. 
Жағымды жаңалық. Қорғаныс минис-
трлігі азаматтардың мерзімді әскери 
қызметін өтеуге ынтасын арттыру 
мақ сатында жаңа жобаларды жү зеге 
асыруда. Соның бірі мерзімді әскери 
қызметін өткерген барлық азаматқа 
Ұлттық бірыңғай тес тілеуді есепке 
алмай, әскери бо ры шын өтеген 
соң жоғары оқу орын дарына түсуге 
мүмкіндік береді.

Бір қуантарлығы, бұл жоба осы 
жылы басталды. Мұндай жеңілдіктер 
қазіргі уақытта борышын өтеп жүрген 
сарбаздарға берілетін болады. Бұдан 

бөлек әскерге барып келгендерге  де 
бірнеше жеңілдік жасалады. Атап 
айтқанда, ҰБТ-ны есепке алмай, 
әңгімелесу нәтижесі бойынша екі 
жыл ішінде ақылы негізде жоғары 
оқу орнына түсу, ЖОО әскери 
кафедрасында тегін оқу және әскери 
оқу орындарына емтихансыз және 
ҰБТ-сыз оқуға түсу мүмкіндіктері бар.

Жоба бойынша әскери оқу орын-
дарына емтихансыз түсу және аза-
маттық жоғары оқу орындарында 
оқу грантын алу кезінде әскери 
қыз метшілердің Отан алдындағы 
борышын өтеген азаматтарға ба-
сымдық беріліп, ескеріледі. Еліміздің 
барлық өңіріндегі 50-ге жуық жоғары 
оқу орны әскери борышын өтеген 
азаматтарға білім алуға жеңілдіктер 
береді. Сондай-ақ әскерге барып 
келген азамат осы 50 жоғары оқу 
орнының арасынан таңдау жасау 
мүмкіндігіне де ие. Бұл – жастарға 
деген үлкен мүмкіндік, бір жағынан 
әскери билетке ие болса, екінші 
жағынан ақысыз жоғары білім алады.

Түйін. Айтуға оңай, бірақ пат -
риотизм адам бойында өзді-
гінен қалыптаса қоймайды. Бұл 
қасиетті қалыптастыру үшін бі-
рін  шіден, тарихыңды, тіліңді, 
ата  дан балаға жалғасып келе 
жат қан салт-дәстүріңді, әдет-ғұр-
пыңды, батырларымыздың ер-
лі гін, жанкештілігін білген жөн. 
осы орайда өңірде бірқатар пат-
риот  тық-танымдық іс-шаралар 
өткі зілген. Мысалы, мектепте 
оқушы лардың «Жас ұлан» ұйымы 
жұ   мыс жасайды. сондай-ақ Ауған 
со ғы сының арда герлерімен, Чер-
нобыль апатының қаты  су  шы ла-
рының ерлігі туралы жас   тардың 
қатысуымен кез де су лер өткізілсе, 
дөңгелек үс тел  дер, шеберлік са -
ғаттар, әскери қолданбалы өнер 
сабақтары, сондай-ақ ар найы әс-
кери жаттығу мен тәжі ри белік са-
бақтар, әлеу меттік желілерде пікір 
мен өзара ой алмасулар, қоғамдық 
тыңдалым ұйымдастырылады. 
иә, зерделей білсек, мұның бәрі ер-
азаматтарды, соның ішінде әсі  ресе 
жастарды патриотизмге баулиды. 
Меніңше, біздің ең басты құн-
дылығымыз ол – отанымыздың 
тыныштығы, халқымыздың бей -
бітшілікте өмір сүруі. Еліміз аман, 
жұртымыз тыныш болғай! Тәуел-
сіздігіміз баянды болсын!

Жандос ЖАзКЕн

Әскерге бару – ер азаматқа міндет
БАуыРЖАн МоМышұлының «әсКЕРи ҚызМЕТ дЕгЕнІМІз – дЕнІ сАу әРБІР 

АзАМАТТың Асыл ПАРызы, АРдАҚТы БоРышы, КІМдЕ-КІМ әсКЕРи ҚызМЕТТЕн 
ЖАлТАРсА, ол ПАТРиоТ ЕМЕс» дЕгЕн КЕРЕМЕТ сөзІ БАР.  иә, БұРынғы КЕздЕРІ 
әсКЕРгЕ БАРу дА, КЕлу дЕ ЕРЕКшЕ МАңызды оҚиғА БолыП сАнАлғАнын АғА, 
әКЕ, АТАМыздАн ЖиІ ЕсТЕЙТІнБІз. шыны КЕРЕК, зАМАн ЖАңАРғАн сАЙын 
әсКЕРгЕ БАРу ЕР АзАМАТТың МІндЕТІнЕн БұРын ҚАЖЕТТІлІККЕ АЙнАлыП 
БАРА ЖАТҚАндАЙ. ҚАлАЙ БолғАндА дА оТАнғА ҚызМЕТ ЕТу, шЕКАРАМыздың 
ТұТАсТығын БАҚылАу ҚАЙ КЕздЕ дЕ ЕР АзАМАТТың БоРышы МЕн МІндЕТІ 
БолыП ҚАлА БЕРМЕК. ҚұдАЙ БЕТІн АРы Қылсын, Ел БАсынА КҮн ТусА, хАлыҚ 
әуЕлІ оТАны ҮшІн ҚызМЕТ ЕТЕТІн әсКЕРІМІзгЕ АРҚА сҮЙЕЙдІ. 

«Ауыл» Кредиттік серіктестігі» ЖШС құрыл тай-
шыларының кезектен тыс жалпы жиналысын 2023 жылы 
23 мамырда сағат 10.00-де мына мекен-жайда өткізу 
туралы хабарлайды: Қызыл орда облысы Жалағаш ауданы 
Жалағаш кенті Т.Қыстаубаев көшесі №4 үй («Ауыл» КС 
ЖШС ғимаратында)

Күн тәртібінде :

1. Серіктестікке жаңадан қатысушылар қабылдау туралы.
2. Серіктестіктің құрамының өзгеруіне байланысты несие 

лимитін бөлу және несие желісін ұлғайту туралы.
3. Серіктестіктің басқарма мүшелерін жаңадан сайлап 

бекіту туралы.
4. Серіктестікке  мебельдер алу туралы.
5. 2022 жылы 10 желтоқсанда газет бетіне жарияланған 

құ рыл тайшылардың жалпы жиналысының ха бар лан дыру 
мер  зімін қалпына келтіру және 2022 жылы 23 желтоқсандағы 
ке зектен тыс жалпы жиналысының №9 хаттаманың күн тәрті-
біндегі қаралған мәселелер бойынша қайта бекіту туралы. 

6. 2022 жылы 8 желтоқсандағы басқарма отырысының 
№19 хаттамасының 2022 жылы 14 желтоқсандағы 
мемлекеттік тір келу мерзімінқалпына келтіріп қайта бекіту 
туралы. 

Сонымен қатар құрылтайшыларға күн тәртібіне қоса-
тын ұсыныс пікірлеріңіз бар болса, 5 күн ішінде жиналыс 
ашылғанға дейін серіктестікке ұсынуларыңызды, Құрыл-
тайшылардың жалпы жиналысты өткізу тәртібі ҚР 
заңдарына сәйкес айқын да латынын, Құрылтай шы лардың 
жалпы жиналысын өт кізу Қазақстан Рес пуб ли касының 
«Жауапкершілігі шектеулі және қосымша жауапкершілігі бар 
серіктестіктер туралы», «Мик ро қар жылық қызмет туралы» 
«Кредиттік серіктестіктер ту ралы» Заңына, серіктестік 
Жарғысын басшылыққа алып өткізілетінін хабарлаймыз, 
жиналысқа міндетті түрде  қаты суларыңызды сұраймыз. 

БСН: 010640000062

Хабарландыру

 Полиция қызметкері болу үшін 
білім де, білік те, білек те, мінез де 
керек. Сондай-ақ ұстамды болуы, 
азаматтармен тіл табыса білуі, сыпайы 
болуы да аса маңызды. Осы ретте 
барлық аталған кәсіби талаптардың 
үдесінен шығып, елі үшін абыройлы 
қызмет етіп жүрген өңіріміздің тумасы 
Олжас Садықовты әңгімеге арқау 
етуге болады. Иә, шы ғар машылық топ 
Отан қорғаушылар күніне орай жұрт 
тыныштығын қорыған қыз меткерлердің 
жұмысымен танысып, ең бек терін ха-
лық қа дәріптеу мақсатында ау дандық 
по лиция бөліміне атбасын бұр ғанбыз. 
Осылайша аудандық полиция бө лімін-
дегі криминалдық полиция бөлім шесінің 
жедел уәкілі, аға лейтенант Олжас 
Садықұлымен әңгімелесудің реті келді.

– Мен тәуелсіз қазақ елінің топыра-
ғында дүниеге келдім, ашық аспан ас-
тында, бейбіт күнде өмір сүрудемін. Бұл 
– халқымыздың ең басты байлығы деп 
есептеймін. Мен бала кезімде тарихи 

кітаптарды, батырлық жырларды көп 
оқитынмын. Сонда еліміздің қандай 
қиын-қыстау кезеңдерді басынан өткіз-
генін оқып, олардың батырлығына, ерлі-
гіне қайран қалатынмын. Сол себепті 
болар бала кезімде халқымыздың қауіп-
сіздігі мен тыныштығын қорғасам, елі-
міз дің мықты қалқаны болсам екен деп 
армандаушы едім. Міне, бүгін бала лық 
арманым орындалып, елімнің тыныш-
тығын қорғау барысында еңбек етіп 
келемін, – деп әңгімесін бастады Олжас. 

Мектепті жақсы аяқтаған Олжас 
білімін жетілдіру үшін М.Мәметова 
атындағы Қызылорда педагогикалық 
жоғары кол леджіне оқуға түседі. 
Кейін Шымкент қала сындағы Заң уни-
верситетінде «Құқықтану» маман-
дығы бойынша білі мін толықтырады. 
Сөйтіп оқуын бітіре сала Алматы облы-
сындағы 32363 де санттық-шабуылдау 
бригадасына ел алдындағы әскери бо-
рышын өтеуге ша қырту алады. Әскерге 
абыроймен барып келген Олжас көп 

ойланбай бала кездегі арманын жүзеге 
асыруға бел буады. Осылайша жас 
қызметкер 2020 жылы арман қуып ішкі 
істер саласына жұмысқа орналасады. 
Еңбек жолын аудандық полиция бө-
лімінде жедел тергеу тобында техник-
криминалист болып бастап, кейін учас-
келік полиция қызметінде де жұмыс 
жасайды.

– Әр мамандықтың өзінің қиыншы-
лы ғымен қатар қызығы мен шыжығы 
болады. Жалпы, криминалдық полиция 
бөлімшесі қылмыстарды ескертуге, 
жолын кесуге анықтауға және ашуға, 
сондай-ақ іздестіруге бағытталған. Сон-
дықтан жұмыс уақыты шектеусіз. Тер-
геу жүргізіп, күдіктіден жауап алынып 
жатса, жұмыс кестесіне сай жайбарақат 
кете алмайсың. Тәулік ішінде көптеген 
оқиғалар орын алады, сол себепті 
жедел уәкілдің жұмысы тынымсыз және 
шектеусіз, – дейді Олжас Садықов. 

Иә, криминалдық полиция бөлі мі  
жұмысының қиындықтарына қарамас-

тан, ол қызметіне адалдығын жоғалтқан 
емес. Соған сәйкес жас қызметкер 
кәсіби тұр ғыда кемелденіп өсе бермек. 
Ең бастысы, қажымай еңбек етіп, заң 
талап  тарына сай қызмет атқаруды 
өзіне мақсат еткен. Сондай-ақ кейіп-
керімізге қиын мамандықтың қыр-сырын 
меңгеруге отбасы әрқашан қолдау 
көрсетіп отырса, жұбайы Қаршыға 
мен екі бүлдіршіні бар лық қиындықты 
жеңуге күш береді.

Бір қызығы Олжастың жұбайы Қар-
шыға Әбуқадыр да ішкі істер сала сында 
абыроймен қызмет етеді. «Өмірі мізді бір 
арнада тоғыстырған осы жұмыс» деп 
әзілдейді Олжекең әңгіме арасында. 
Әрине екі жастың жауапты мамандыққа 
деген сүйіспеншілігі, ортақ көзқарасы, 
бір мақсатқа жұмыс жасауы, бір мүддені 
көздеуі, бір арманға қадам басуы 
осындай жауапты салада абыроймен 
қызмет етуге күш-қуат берері сөзсіз.

Жандос ЖАзКЕн

Қылмыс ашуда қырағылық танытқан

Полиция қызметкері – халықтың қорғаны. сондықтан үлкен жауапкершілікті қажет ететін 
мамандық. Қылмысты ашуда, қауіпсіздікті сақтауда полиция қызметкерлерінің еңбегі зор. 
әрине, кәсіптің жақсысы, жаманы болмайды. десе де полиция қызметкерінің жұмысын оңай деп 
ойлайтындар жаңылысады. себебі, полиция қызметкерінің басты ұстанымы – өз ар-ожданының 
алдында таза болу, қандай қиындықтар, кедергілер болса да шыдау. Ал бұл – кез келгеннің 
қолынан келе бермейтін іс.

таным

Аққан жұлдыздай өмірден ерте 
озған талантты журналист, қарымды 
қаламгер Жұмабек Әбжамилов осын-
дай адам еді. Иә, оның жүрегін ші ре-
ген мейірім жүзінен нұр болып тө гіліп 
тұратын. Әрине, пендеден пе  ріште 
жасаудан аулақпын, бірақ, оның 
ішкі есебінің өзінде айнала сында-
ғылардың үлесі бар болатын. Өйткені, 
ол өзіме ғана болсын дейтін ниеттен 
ада, қоғамшыл, көпшіл азамат еді. 

Біз Жұмекең екеуміз бір топы-
рақтан өсіп, өнгенбіз. Қатарлас, за-
ман дас болған соң бала күнімізден 

сыйлас дос болдық. Жоғарғы класты 
Мақпалкөл ауылындағы №117 мек-
тепте бірге оқыдық. Жұмабек мектеп 
қабырғасында жүрген бозбала кү-
нінде-ақ төңірегіндегілердің жоғын 
тү ген деп, әрдайым олардың қас-қа-
бағына қарап қамқор болып жүретін 
бауырмал еді. Қоғамдық жұмыстардың 
басы-қасынан табылып, мерекелік 
шараларды ұйымдастыратын және 
соған оқушыларды дайындап, қатыс-
тыруға да мұрындық болатын. Жазу-
сызуға да жасынан қабілетті болды. 
Оқушы болса да аудандық «Жаңа-

Көңіліміз құлаған біреулер жайында «жақсы адам» екен деп 
ризашылықпен айтып жатамыз. Қазіргі өлшеммен алсақ «жақсы 
адам» – тұрмысы қоңды ауқатты адам немесе үнемі жарқылдап 
күліп, көңілді жүретін адам. Ал шын мәнінде жақсы адамның анық 
сипаты бұл емес. Жақсы адам – жүрегі қылаусыз, жан әлемі таза 
адам және ондай жандардың ішкі дүниесіндегі тазалық сыртқа 
шығып тұрады. ондай жанның жүрегіндегі нұрды жүзінен, көзінен, 
сөзінен аңғарасың. 

дария» газетіне ауылдың тыныс-тір-
шілігі мен мектеп өмірі жайында ха-
бар ламалар, тіпті кейде ауылдың 
бір тұрғынын кейіпкер етіп алып, кө-
лемді мақалалар жазып жүріп «жас 
тілші» атанды. Мектеп бітірген соң 
да Алматы қаласындағы ҚазҰУ-дің 
журналистика бөлімінде сырттай 
оқып, кәсіби білім алды. Одан кейінгі 
өмірі аудандық газетпен біте-қайнасып 
ара ласып кетті. Жұмекең жергілікті 
басылымға жаңа леп әкеліп, екінші 
тынысын ашты десе де болады. Газет 
редакциясының шығармашылық құ-
рамы кәсіби білімді әрі тума талантты 
жас журналистпен толықты. Жаны 
қандай таза болса, жазбалары да 
адамның жүрегіне жететін сондай 
мөлдір еді. Әсіресе очерктері оқыр-
манды бірден баурап алатын. Сол ке-
зеңнің саясатына сай ауылдардағы 
қыста жүзі аязға тотығып, жазда 
күнге күйген еңбек адамдарының 
шы найы бейнелерін жарқыратып 
көр сете отырып, көпшілікті жұмыла 
еңбек етуге үндеді, кейінгі жастарға 
олар дың ерлік жолын, еңбек жолын 
үлгі етті. Тілі бай, шұрайлы. Журна-
листиканың қай жанрына қалам 
тартса да жортақтатып жақсы жазды. 
Аудандағы кейбір күрмеулі мә се-
лелерге байланысты өткір сын да 
жазып жүрді. Қазақы қалжың әңгіме-
лердің де шебері тұғын. Өзі туып, 
өскен Жаңаталаптағы ағалары мен 
жеңгелерінің, құрдастарының ауыл-
дың аңғал, алаңғасар қазағына тән 
іс-әрекеттерін, қызықты қылықтарын 
айтып күлдіріп отыратын. Әрине, қыл-
жақтап емес, әрбірін сағынып мейір-
лене еске алатын. Өзінің туған жерін, 
ауылын және ондағы адамдарды 
бар болмысымен жақсы көрген, құр-
меттеген екі адам болса, соның бірі 
– Жұмекең шығар. Содан да болар, 
оны іздейтін жүз адам болса, соның 
тоқсан тоғызы ауылдардан ке ле тін 
достары, таныстары, ағайын-туыс-
тары еді. Кейде бейтаныс кісілер де 
редакцияға Жұмекеңді іздеп барады 
екен. Жайдан-жай емес, әрқайсысы 
бір-бір мәселемен барады. Жоғарыда 
айтқанымыздай, ол кезде журналистің 
қоғамдағы рөлі күшті, мәртебесі 
жоғары. Билік басындағыларға ықпалы 
бар. Оның үстіне Жұмекеңнің мінезі 
жібектей жұмсақ, ешкімге зілі жоқ еді. 
Таныса да, танымаса да көмек сұрап 
келгендердің меселін қайтармайтын. 
Кішіпейіл, елгезек. Біреудің шытырман 
шаруасына өз жұмысын ысырып 
қойып кірісетін. Адалдығы ғой, 
басына іс түскен бейтаныс адамға да 
сырттай жаны ашып, жүрегі елжіреп 
тұратын. Жаңаталап ауылында 
бірге ойнап, өскен Орынбасар деген 
досы болды. Орынбасар арбаға 
таңылған мүгедек жігіт. Қазіргі тілмен 
айтсақ, қимыл-қозғалыс шеңберінде 
мүмкіндігі шектеулі жан. Жұмекең 

көбіне сол досын арбамен сүйреп, 
аудан орталығынан шешілетін мың 
сан жұмысымен шапқылап жүретін 
және кімге қандай жақсылық жасаса 
да бақай есеппен емес, жүрегімен 
жасайтын, содан өзі ерекше ләззат 
алатын. Өзіне қатысты айтылған 
жылы сөзге балаша қуанатын. 

Мен 1982 жылы аудан орталығына 
көшіп келіп, аудандық ауыл шаруа-
шылығы мекемесінде бөлім басшысы 
болып жұмыс істедім. Бес жылдан 
соң аудандық автобаза мекемесіне 
басшылық қызметке ауыстым. Ке-
лін шегім Баян №246 мектепте мұға-
лім. Ол кезде жаңа бас қосқан жас 
жанұя – Жұмабек пен Ақалмаш Жала-
ғашқа қоныс аударған. Ақалмаш 
та №246 мектепте ұстаздық етеді. 
Жұма бек аудандық газеттің білдей 
тілшісі. Ұжымына, араласатын ор та-
сына, аудан халқына сыйлы. Жерлес, 
замандас, туысқан ретінде отбасы-
мызбен жақсы қарым-қатынаста 
болдық. 

Жұмекең өте балажан еді. Ба-
лаларын жанындай жақсы көрді. Қам-
қорлығынан бөлек, әкелік махаб батын 
да аяған жоқ. Балаларын сәл көрмесе 
сағынатын. Баламен бала болып асыр 
салып ойнайтын, баланың тілінде 
сөйлесетін бала жанының білгірі 
еді. Содан да болар, ұл-қызы да жұ-
мыстан сәл кешіксе, әкелерін іздеп, 
асыға күтіп отыратын. Балаларының 
тәрбиесіне ерекше мән беріп, көңіл 
бөлді. Оларға отбасынан қазақы 
тәрбие берді. Өзі де елге белгілі, құр-
метті ақсақалдың, дін жолындағы 
тақуа адамның тәрбиесін көрген. 
Содан болар, дініміз, салт-дәстүріміз 
бен ұлттық болмысымыз ұмытыла 
бастаған сол Кеңес заманының өзінде 
балаларының тілі «көке», «апа» деп 
шықты. Әкелерінің қаны мен тәр бие-
сінің жемісі ғой, ұл-қызы да өте бауыр-
мал, кішіпейіл болды. 

Жұмекең өзі аудан орталығындағы 
екі қабатты, көппәтерлі үйде тұрды. 
Ауласы тар. Мен жер үйде тұрамын. 
Бір күні үйге келді. Есіктің алдында 
сөйлесіп тұрмыз. «Асеке, мына есіктің 
алды бос жатыр ғой. Сендер жұ мыс-
тасыңдар, бақша салуға екібастан 
қолдарың тимейді. Рұқсат берсең, мен 
осы жерге маусымдық майда дақыл 
егейін. Жазда балаларымыз қызанақ, 
қиярды осы жерден теріп жесін әрі 
балаларды еңбекке баулимыз», – 
деді. Ол заманда ауылдық жерлерде 
болмаса, кенттің ішінде ауласына 
көкөніс, жеміс-жидек егетіндер некен-
саяқ, тіпті жоқ десе де болады. 
Жұмекеңнің ұсынысына қуана ке-
лістім. Шынында өзіміз таңнан кешке 
дейін жұмыстамыз, жер аударып, 
бақша баптап жүретін уақытымыз жоқ. 
Содан не керек, Жұмекең көктемнен 
ауа егіс жұмысына кірісті. Құрал-
сайманын сайлап, балаларын ерітіп 

келді. Жерді аударып, дән тастады. 
Күтімін де өз жауапкершілігіне алды. 
Тың жер, өнімді төгіп берді. Екі үйде 
жедік. Әсіресе, балаларымыз үшін 
қуаныш. Сол кезде Жұмабек небәрі 
отызды жаңа толтырған жас жігіт еді...

 Редакцияның жұмысы қарбалас. 
Өз алдына қиындығы бар, газет 
аптасына үш рет жарық көреді. Ал, 
кез-келген басылымның оқырманның 
қолына тигенге дейінгі дайындау жұ-
мыстарын былайғы жұрт біле бер-
мейді. Оның үстіне Жұмекең жауап-
ты хатшы қызметін атқарды. Га зеттің 
мазмұндық, көркемдік сапа сына 
жауап беретін редактордан кейінгі 
адам. Билік газеттің әр нөміріне 
жария ланған материалдарға жіті мән 
беріп отырады. Бұл – қоғамда газеттің 
ерекше рөлі бар екенін білдірсе керек 
және соған сәйкес жауапкершілігі де 
зор болатын. Міне, сондай қыз-қыз 
қайнап жатқан тіршіліктің арасынан 
саңылау тауып, балаларына еңбек 
арқылы тәрбие беріп жүрген Жұмекеңе 
мен іштей риза болатынмын. 

Жұмекеңнің әйел затына деген 
құрметі бөлек еді. Ақалмаш екеуінің 
қыз бен жігіт болып жүрген кезіндегі 
арасындағы іңкәр сезімді, мөлдір 
махаббатты қаламгер інілері кестелеп 
айтып, суреттеп жазып та жүр. Екеуінің 
шаңырақ көтеріп, отау құрғаннан 
кейінгі жұбайлық өмірлері де көпке үлгі 
болды. Біз жолдастары да Жұмабек 
пен Ақалмаштың арасындағы өзара 
түсіністік пен ынтызар сүйіспеншілікке, 
сыпайы сыйластыққа сүйсінетінбіз, 
қызығатынбыз. Ақалмаш ұстаз әрі әке 
мен шешенің тәлімін көрген ауылдың 
тәрбиелі қызы. Жоғары оқу орнын, 
оның ішінде ағылшын тілі пәнін оқып, 
меңгерген білімді, білікті мұғалім. 
Жұбайының шығармашылығына да, 
өзіне де үлкен қолдау білдіріп, қа нат -
тандырып отырды. Жұмекең де сон-
дай аяулы жарын төбесіне көтеріп, 
сыйлады. 

Осындайда еске түседі, бірде ре-
дакция ұжымының кезекті отырысы 
болады. Жұмабек жас болған соң 
ә дегеннен дастарханның тізгінін өз 
қо лына алады. Дастарханды аш-
қан нан соң лебіз-тілекті ең алдымен 
Ақалмашқа береді ғой. Сонда бас 
редактордың орынбасары Баймаха-
нов Сағындық ағамыз: «Ау, Жұмабек, 
біз отырғанда келінге сөз бергенің 
қайткенің, әлде бізді ұмытып кеттің 
бе?», – деп кейістік білдіреді ғой. 
Сонда Жұмекең: «Ау, ағаларым, сіз-
дерді мен әрдайым құрметтеймін және 
ешуақытта ұмытпаймын ғой. Тек үнемі 
осындай думанды отырыстарда мына 
Ақалмашты ұмытып кете беремін. 
Сөз тимей қалады, сосын үйге барған 
соң маған ренжиді, мен өзім асаба 
бол ғанда жұрттың бәрін сөйлетіп, 
өз әйелімді ұмытып кеткенім үшін 
келіндеріңіздің алдында ұятты болып 

жүремін. Осы жолы ұмытпай тұрып, 
сөйлетіп алайын деп жатқаным ғой», 
– дегенде ағаларының жүзі лезде 
жылып сала береді, тіпті езулеріне 
күлкі үйіріледі. Бұл да Жұмекеңнің 
әйел адамға деген ыстық ықыласы. 

Жұмекең соңғы жылдары жүрегіне 
дерт жамап алды. Қан қысымы да 
бар еді. Жаны нәзік адамдар жүрек 
дертіне көп шалдығады ғой өзі. Ол 
заманда жүрек дерті қазіргідей емес, 
емделуі күрделі еді. Біздің облыста 
медицина жетілмеген. Содан да болар 
Жұмекең Алматыға көп баратын. Бір 
айлықжалақыға қарап, қоңыртөбел 
күн кешіп жүрген Жұмекең Алматыдан 
қайтар кезде «күтіп алыңдар» деп 
алдын ала хабар береді. Біз улап-
шулап перроннан күтіп аламыз. Сонда 
ол достарының барлық әйелдеріне 
бір-бір құшақ гүл алып келеді. 
«Алматы секілді ару қалаға, гүл қалаға 
барғанда қыздарға базарлыққа гүлден 
артық, гүлден қымбат не аламын?!» 
дейді әзіл-шынды. Мереке күндері де 
сол үрдісінен жаңылмайды. Қайдан 
табатынын білмейміз, әйтеуір, бір 
талдан болса да, келіншектерімізге 
гүл сыйлап, қуантып қояды. 

Келіншегім екінші баламызды бо-
санды. Ер адам перзентханаға бара 
бермейді. Әйеліміз босанып, өзі шы-
ғып үйге келгенде баламыздың түрін 
бір-ақ көретін заман еді. Ол кезде 
аудандық перзентхана осы күнгі 
Төлеген Қыстаубаев атындағы көшеде, 
қазіргі СЭС мекемесінің ғимараты. 
Жұ мекең 8-март көшесінде (қазіргі 
Өмірбай шешен көшесі) тұрады. Пер-
зентхана жолында, жұмысқа бара 
жатып та, келе жатып та екі мезгіл 
пер зентхананың терезесінен Баянның 
жағдайын біліп кетеді екен. Қасындағы 
келіншектер «Бұл кісі күйеуіңіз бе?», – 
деп сұрайтын көрінеді. Міне, бұл да 
Жұмекеңнің досқа деген тілегі, ниеті, 
адалдығы. 

Жұмекең жайында айтатын әңгіме 
көп. Бірақ ол бір мақаланың шеңберіне 
симайды. Жұмабек Әбжамилов деген 
есімді Жалағаш жұртшылығы жақсы 
біледі. Әсіресе, аға буынның есінде 
Жұмекең жақсы журналист қана емес, 
жақсы адам ретінде сақталып қалды. 
Осындай жаны жайсаң адамның, 
ауданымыздың руханиятына, Сыр 
бойы журналистикасының қалыпта-
суы на зор үлес қосқан аяулы азамат-
тың жарық дүниеден көшкеніне де отыз 
жылдан асыпты. Өзі өмірден өтсе де 
артына өнегелі сөз, үлгілі із қалдырды. 
Бүгінгі аудандық газетте қызмет істеп 
жүрген жас буын журналистер мен 
кейінгі ұрпақ Жұмабек Әбжамилов 
жайында білсе деген ниетпен естелік 
айтуды парызымыз деп білеміз. 

Асылбек ТәуІПБАЕВ,
Жалағаш ауданының 

құрметті азаматы

Жұртының жүрегіндегі Жұмабек

Әсия апайымыздың өзі де бүгінде 
зейнет жасындағы ардагер. Ұлы Отан 
соғысында ерен ерліктің үлгісін көрсет-
кен әкесі Сауранбай Мәдиев елге 
аман-есен оралған. Алайда оның ағасы 
Сауда Орманов Польша жеріндегі 
шайқастардың бірінде ерлікпен қаза 
тапты. Сол тұстағы қиын кезеңдерді 
Әсия апай кеңінен тарқатқанда, бейбіт 
за манда, тәуелсіз мемлекетте ма-
мы ражай күн кешіп жатқаныңа тәуба 
дейсің. 

Соғыстан оралған Сауранбай көке-
міз ағасының көзі тірісінде майдан дала-
сынан жолдаған хаттарын күн сайын 
парақтап, пысықтап отыруды әдет ке 
айналдырған. Тіпті әлгі хаттаулы қағаз-
дар дың бір мүйіші майысып, беттері 
сөгіле қалса, қатты налитын көрінеді. 
Енді қайтсін, жастай қыршын кеткен 
бауырынан қалған жалғыз естелік, 
жұбанышы сол ғана еді. Көп дүниенің 
байыбына бойламайтын балаң жастағы 
Әсия Мәдиевада осындайда «Күнде 
көнер ген қағаздарға үңіледі де отырады, 
қайталай бергеннен жалықпайды ма?» 
деген сауал туындайды екен. «Майдан 
даласында бақилық болған бауырын 
сағынады екен ғой» дейді көзіне жас 
алған апамыз қазір.   

Иә, адамзат тарихында сұм 
соғыстың ауыр кезеңі хатталып тұр. 
Ұлы Жеңістің ащы дәмі мен сұм соғыс-
тың жүрек сыздатар қасіреті  тарих 
бетінде ұмытылмастай із қалдыр-
ды. Бұл – сан мыңдаған ұрпақ үшін 
бейбіт шілік пен қайырымдылықтың 
мәңгі жасампаздығын, ел үшін құрбан 
болған жауынгер-солдаттар мен 
офицерлердің айбынын,  тылда еңбек 
еткендердің қисапсыз маңдай терінің 
мәңгі өшпейтінін дәлелдейтін тарихи 
кезең.  Жеңіске жету жолында қанды 
қырғында арпалысқан жауынгерлердің 
құлақ түбінен ысқырған оқтар мен 
жаңғырған зеңбіректер гүрсілі, шыбын 
жаны шырқыраған жаралылардың жан 
дауысы, бәрі-бәрі құлағыңа келгендей 
болады. 

– «День Победы» әні естілгенде, 
еріксіз көзімнен жас парлайды. Көз 
алдымда кішкентай болсам да қалған 
суретте еңсесі биік Күлзейнеп әжемнің  
аһ ұрғаны, әкелерім Сауранбай, Төлеп-
берген, Айтбайлардың сарғайған парақ-
тарды ақтарып, аға хаттарын сағы-
нышпен оқыған сәттері келеді, – дейді 
Әсия апай.

Ел басына күн туған сындарлы 
сәтте қан майданға аттанып, Отан 

қорғау жолында жан қиған батырлар 
ерлігі – қашанда ұрпаққа өнеге. Сыр 
өңірінен Ұлы Отан соғысына қатысқан 
сарбаздар өмірі де жанкешті қадамдар 
мен қайсарлыққа толы. Сан жылдар 
өтсе де аңызға айналып, бүгінгі буын 
жадында жаңғырып келеді. Осындай 
өнегелі тұлғаның бірі №44 гвардиялық 
атқыштар дивизиясының 130 гвар-
диялық атқыштар полкының взвод ко-
мандирі, гвардия кіші лейтенанты Сауда 
Орманов еді.

Жалағаштың топырағында бақытты 
балалық шағын өткізіп, жалынды жас-
тық тың қызығына бойлай бастаған 
Сау да Мәдиұлы 19 жасында әскер қа-
та рына алынады. 1941 жылдың жел-
тоқсан айында Қармақшы әскери ко-
мис сариаты шақыртуымен ел қор ғау ға 
аттанып, Ақтөбе қаласында кіші ко-
мандирлер училищесінен арнайы курс-
тан өтіпті.

Елім деген ердің Отанға деген риясыз 
адалдығы мен сенімі ұрыс даласынан 
жолданған хаттардан ерекше сезілетін. 
Курсанттың училищедегі дайындықпен 
қатар оқуға деген қызығушылығы 
артқан. Тіпті ізін басқан інісі Сауранбайға 
жолдаған хатында оқуға қажетті әскери 
кітаптарды жіберуін сұраған деректер 
де бар. Майдан даласынан жолданған 
хаттардың алғы көші де сол кезеңнен 
бастау алады.

Кейін бұл хаттардың қатары сирей 
бастаған. Бұл да бір тарих екенін Әсия 
апайымыз жақсы біледі. Сондықтан 
майдан даласынан жолданған хаттар-
дың қалғанын аудандық музейге 
тап сы руды жөн деп тауыпты. Кейін 
музей қызметкері Марат Шөмекей бұл 
хаттардың бір парасын «Жалағаштық 
жауынгерлер» кітабына енгізді. 

Сауда Орманов 1942 жылы 9 
қыркүйекте жазған хатында ұрыс дала-
сына дайындық туралы жаза келе, қарт  
әкесі Мәди мен анасы Күлзейнепке, 
інілері Сауранбай, Төлепберген, Айт-
байға алаң көңілін білдіреді. Әрбір 
хатында елдегі ағайын-туыс, замандас, 
қарындастарының жай-күйін түгел  сұрап, 
жүрекжарды өлең жолдарын майдан 
даласынан сағыныштың көгер шініндей 
жолдайды. Көп ұзамай соғысқа аттанған 
Сауранбай інісіне жолдаған хатында 
«Командир болып шық. Жастарды 
тәрбиеле. Неміс фашизміне қарсы 
соққы бер. Ағаң сержант, жастарды 
тәрбиелеуде. Ал жаным, қасыңдағы 
орыс болсын, қазақ болсын жүрегіңмен 
сыйлас. Ол – сенің майдандас досың.  

Сонымен бірге командиріңді қатты 
сыйла» деген ағалық кеңесін жазады. 

Кескілескен шайқастың ортасында 
жүріп, ұрыс толастаған сәтте жанын 
шүберекке түйе отырып, елге жазылған 
хаттар  майдангердің  туған жерге 
деген шексіз сағынышын білдіреді. 
Әрбір хаттан  соғыс демі мен ұрыс 
даласындағы азапқа толы күндер өршіл 
перзентті мұқата алмағанын байқадық. 

Бірде 1943 жылы сәуірде госпи-
тальдан емделіп, частыға келгенін,  іні-
сі Сауранбайға жаза отырып, әзірге 
хат жазбауын сұрайды. Сол жылдың 
23 желтоқсанындағы хатында «Оте-
чествен  ная война» ІІ степенімен награ-
дит етті» деп жазады.

1943 жылы 11 тамызда 246 атқыштар 
дивизиясының кіші сержанты Сауда 
Орманов Десна өзенінен бірінші болып 

өтіп, 13 фашисті жер жастандырады. 
Екі күннен соң фашистердің  жаудырған 
оқтарына қарамастан қарсы бетке жүзіп 
өтіп,  жау шебіне снайперлік соққы 
бергені үшін полковник Гришко «Қызыл 
Жұлдыз» орденіне ұсынады.

Майдангер қауырт шақта да бауыр-
ларымен хабар алмасуды естен 
шығармады. 1944 жылы  23 мамыр дағы 
хабарында  ұрыс даласына бара жат-
қанын және №44 гвардиялық атқыш-
тар дивизиясының 130 гвар диялық 
атқыштар полкының құра мында взвод 
командирі, гвардия кіші лейтенанты  
шенін алғанын жазады. Ал 1944 
жылы  20 маусымда Брест қаласының  
солтүстік-батыс жағалауына бірінші 
болып жеткенін және жеңіске аз уақыт 
қалғанын баяндайды. 

Сауда Мәдиұлы кезекті хаттың 
бірінде «Көке, алдымызда «Западный 

буг» тұр. Сталин басшымыз алға десе, 
өтіп кетуге даярмыз. Екі орденім бар. 
«Отечественная война» және «Красная 
звезда». Отан үшін соғыста Сталин 
жолдастың берген үш Алғысы бар» деп 
марқая сүйіншілейді.  Жолданған офицер 
хатынан өзара бауырмалдықтың үлгісін, 
халықтар достығының мызғымастығы, 
тәртіпке бас июдің адами қасиет екенін 
тану оңай.

Сауда ағамыздың інісі Төлепберген 
Ақтөбе қаласында әскер қатарында 
болды. Кезекті кезекшілікке шыққанда 
ауыл баласы «Осы біз нені сонша күзетіп 
жүрміз?» деген оймен  ішке кіріп, жағалай 
жазылған тізімді көреді. Орта тұсқа 
келгенде ағасы Сауданың аты-жөнін 
көзі шалып, «ой, бауырым» деп бас 
салады ғой. Сол кезде тре вого көтеріліп,  
оларды гаупвахтаға жауып тастап, 
тергеуге алады. Сонда  «Орманов 
Сауда Мәдиұлы – менің туған бауырым. 
Бауырымның аты-жөнін  көргенде  өзімді 
ұстай алмай қалдым» деп шынайы 
жауап беріпті. Арада бір апта әскери 
комиссариатқа сұрау салу нәтижесінде 
туған бауыры екені дәлелденіп, онкүндік 
демалысқа келген екен. 

Батыр көкеміздің жоқтаушылары 
халқы, оның ішінде «Жарығымның 
келуін күте алмадым-ау, «өлді» деген 
суық сөзге бұл жүрегім сенбеді-ау» 
деген Күлзейнеп ана, ішіндегі қайғысын 
ел тағдыры қамымен жоя білген «Жас 
қайрат» колхозының председателі 
Мәди атамыз, от  ортасынан оралған 
Сау ранбай, елде қалған балаң Төлеп-
берген, Айтбайлар ағасының хат та рын 
сағынышпен үнсіз ғана суланған көз-
дерін қайта-қайта сүрте отырып оқыса, 
Зияш апамыз сол хаттардағы өлең 
жолдарын әнге салып, өмірінің соңына 
дейін айтып кетіпті. 

– Өткен күннің жәдігерін ұрпақтан-
ұрпаққа жеткізу – жауапты іс. Май-
дангер жолдаған хаттарды көзінің 
қа ра шығындай сақтап, мұражайға тап  -

сы руға  бауырлары  Айтбай Орма нов, 
Төлепберген Мәдиев және отты күн -
дердің елесіндей сол хаттардың жи нақ-
тарға енуіне мен де көп еңбек сі ңір дім. 
Ал Сәрсенбай Айтбайұлы 2017 жылы 
«Жас алаш» газетінде жа рия ланған 
«Қайдасыңдар, қазақ офи цер лері?» 
деген құлақтандыру бойын ша зерттеуші 
Жұмабай Дос па новпен бай ла нысып, 
Ресей архив терінде сақ тал ған құжаттар 
негізінде көкесінің есімін  республикалық 
«Екін ші дүние жү зілік соғыстағы қазақ 
офицер лері» ат ты энциклопедиялық 
зерттеу кіта бы ның 8 томына енуіне 
себепкер бол ды. Польша жеріндегі Драк 
хуто рын дағы көкелерінің басына туған 
жер то пырағын апарып, зиярат етуді 
ар ман еткен Базарбай мен елге табыты 
келген батырға көрсетілген құрметті сах-
налауды арман еткен Тынымбай Сау-
ранбайұлы да бұл күнде арамызда жоқ, 
– деп тағы да көзіне жас алды Әсия апай.

Заманның өзгеріп, сандық сауат-
ты лықтың маңызы артқан тұста жиені 
Жанат Серікқызы ақпараттық желі 
арқылы бүгінде басқа мекен-жайға 
ауыстырылған, Польша жеріндегі Драк 
хуторындағы бауырластар зиратының 
жаңа мекен-жайын республикалық 
«Қызыл ай» қоғамы арқылы байланысқа 
шығып  тауыпты. Сауда Орманұлына 
құзырлы орындар арқылы 1945 жылы 
9 мамырда «1941-1945 жылдары Ұлы 
Отан соғысында Германияны жеңгені 
үшін» медалі  берілгені белгілі болды.  

Туған елі батыр ұлдарының еңбегін 
ескерусіз қалдырмай, Жалағаш кенті 
әкімінің  шешімімен   аудан орталы-
ғын дағы көшелердің біріне Сауда 
Орма новтың есімі берілді. Жаужүрек 
жауынгер көкеміздің  ерлікке толы 
жауынгерлік жолы ұрпақтар жадында  
жаңғыра берері сөзсіз.

Кенжетай ҚАЙРАҚБАЕВ

Ерлігі елінің есінде
Көзі тірісінде Күлзейнеп әжемізге Польша жеріндегі баласының басына барып, бір уыс топырақ салып 

құран бағыштау бар мақсат-мұраты еді. Алайда соғыстың аяқ шенінде мұндай мүмкіндік қайдан болсын. 
оның үстіне елді шешек жайлап, аты жаман аурудың салдарынан үш бірдей баласы оразбай, Базарбай 
сәрсенбайлар бірінен соң бірі бақилық болды. Қос баласы майданға аттанып, оның бірі қанқұйлы шайқаста 
қаза тапты. «осының бәрін еңсерген ақжаулықты әжеміз де ер екен ғой» деймін ұрпағы әсия Мәдиеваның 
естелігіне құлақ түрген мен. 

Осындай қауіп-қатері басым 
қызметтің жауапкершілік жүгін арқалап, 
өзіне бекітілген әкімшілік аумақ бойынша 
тұрғындардың өтініштеріне жедел ден 
қойып, халықпен тығыз байланыста 
жұмыс жасап жүрген тәртіп сақшының 
бірі учаскелік полиция инспекторы, 
полиция майоры Нұрлан Сенбековтың 
еңбегіне ерекше тоқталуға болады. 

2009 жылы Аққолқа елді мекенінде 
учаскелік полиция қызметкері 
болып еңбек жолын бастаған ол 
кейін Мәдениет, Мырзабай, Аққұм, 
Аққыр, Жаңадария ауылдарында 
абыроймен қызмет ат қа рып, ауыл 
халқының алғысына бөле нді. Сондай-
ақ аймақтағы жылдам қимылдайтын 
арнайы жасақтың құрамында адал 
еңбек етіп, аймақ тұтастығын сақтауға 
үлкен үлес қосып жүр. 

Кейіпкеріміз 2022 жылдың қазан 
айынан бастап Бұхарбай батыр 
ауылында учаскелік полиция инспек-
торы ретінде сапалы қызмет етіп келеді. 
Ең бастысы, ауыл тұрғындарының поли-
цияға деген сенімі нық, жұмысына көңілі 
толады. Олай болатыны да заңдылық. 
Себебі елді мекенде соңғы жылдары 
қылмыстың саны күрт азайған. 

Иә, ел болғасын ұрлық, бұзақылық 
орын алып тұрады. Дегенмен Нұрекеңнің 
қы рағылығы мен біліктілігінің арқа-
сында мұндай қылмыстар да мүлде 
орын алмапты.

– Тек қана полиция емес, кез кел-
ген азамат жұмысына асқан жауап-
кершілікпен қараса, ісінің алға басары 
сөзсіз. Иә, жасырмаймын, жұ мы сым ның 
қиындығы басым, деген мен арман қуып 
келген қызмет бол ған соң маған қызығы 
мен шыжығы бір дей. 2009 жылдан бастап 
ішкі істер са ла сында қызмет етудемін, 

еңбек өтіліме 15 жылдай болыпты. Аз 
уақыт емес, толықтай шыңдалдым деп 
айтуға болмайды. Десе де уақыт өткен 
сайын біз кәсібилене береміз. Өйткені 
біз күнде әртүрлі оқиғаларға, түсініксіз 
жағ дайларға кезігіп жатамыз. Өзім 
қызмет етіп жүрген Бұхарбай батыр 
ауы лының ахуалы тұрақты. Жалпы, 
ауыл тұрғындарының барлығы заңды 
құрметтейді, қоғам тыныштығын сақ-
тауға бір кісідей атсалысады, – дейді 
Нұрлан Орынбасарұлы. 

Учаскелік полиция инспекторының 
басты міндеті қоғамдық тәртіпті сақ-
тау болғанымен өзіне жауапты елді 
мекенде қылмыс тіркелсе, бірінші болып 
жететін ол криминалист, жедел уәкіл, 
тергеуші, анықтаушы сияқты жауапты 
мамандықтардың бүкіл міндетін қатар 
атқарып кете береді. Мәселен, 2013-
2014 жылдары Мәдениет ауылында 
қызмет етіп жүргенінде, Қазпошта ғима-
ратына қаскөйлер ұрлыққа түседі. Бірақ 
бұл қылмыс дереу ашыла қоймайды. 
Осылайша арада бірнеше уақыт өткенде 
екінші мәрте ұрлық қайталанады. Бірақ 
Нұрекеңнің қырағылы мен елді мекен 
тыныс-тіршілігімен етене таныс бо луы-
ның арқасында қылмыстың ізі суымай 
ашылып, ауылды дүрліктірген ұры ұс-
та лады. Міне, көріп отырғанымыздай 
қиындығы мен қауіптілігі қатар жүретін 
қызметте учаскелік инспекторларына 
талай қылмыскермен бетпе-бет келуге 
тура келеді.

Иә, заңсыз әрекет жасайтын түрлі 
азаматтармен жұмыс жасау оңай емес. 
Үнемі физикалық қалыпта болумен 
қатар психологиясы да тұрақты болуы 
шарт. Ол үшін полицей спортпен тұрақты 
түрде айналысып отыруы керек. Сол 
себепті кейіпкеріміз – жұмыстан бөлек 

спортты жанына серік еткен полицей. 
– «Әрбір жігіт қарулы болу керек» 

деген әдемі сөз бар. Сондықтан бала 
күнімнен спортқа әуеспін. Бүгінде гір 
спортымен айналысқаныма 20 жылдан 
асты. Мақтанғаным емес, облыстық, 
аудандық додаларда үздік өнер 
көрсетіп, аудан абыройын асқақтатып 
жүрмін. Нақтырақ айтсам, гір спортынан 
облыстық біріншілікте 15 мәрте чемпион 
атансам, сондай-ақ қол күрестен 12 
дүркін үздіктер қатарында болдым. 
Мұнан бөлек 4 мәрте республикалық 
ойындарға қа тыстым, ауданда жылқы 
көтеруден 2 мәрте чемпион атандым. 
Әскерде жүргенде талай спорттық 
шараларда белсенділік таныттым. 
Жалпы, өзім 2006-2007 жылдары 
Жамбыл облысы Қордай ауданында 
және Бурныйдағы Бауыржан Момышұлы 
атындағы селода әскери борышымды 
өтедім, – дейді үздік полицей.

Нұрекең 2014 жылдың 
қорытындысымен үздіктер қатарында 
болып, аймақ басшысының қолынан 
арнайы «Жыл сақшысы» номинациясын 
да алды. Десе де ол – қызметтен бөлек, 
ең алдымен отбасының өнегелі отағасы. 
Олай дейтініміз ол өзінің ізінен ерген 6 
баласына жақсы тәлім-тәрбие беруде, 
сол себепті балалары білімнен, спорттан 
ата-анасының мақтанышы болып жүр. 
Үйдің үлкені, аяулы қызы Қарағанды 
қаласындағы университетте химия-
биология пәнінің мұғалімі мамандығы 
бойынша білім алуда. Жұбайы – 
мәдениет саласының қызметкері. 
Ұлы Нұрислам Нұрекеңе тартып, 
спортты жанына серік еткен. Жақында 
ол Петропавл қаласында оқушылар 
арасында өткен республикалық гір 
тасын көтеру жары сында үздік нәтиже 

көрсетіп, 3 орынды иеленді. 10 сынып 
оқитын Нұрислам – спорт шеберлігіне 
үміткер. Полицей жауапты қызмет 
атқарса да, қолы қалт еткенде бау-
бақша егіп, басқа да шаруаларды қатар 
алып жүруді де жөн көреді. 

Иә, «Халық үніне құлақ асатын 
мемлекет» құру міндеті құқық қорғау 
саласынан жұмысты бұрынғыдан да 
ширата түсуді талап етуде. Сондықтан 
полицей халықпен жеке кездесіп, 
қандай мәселесі барын тыңдап, оны 
бірлесе шешу жолдарын қарастыруға 
міндеттелген. Осы орайда кейіпкеріміз 
отбасымен Бұхарбай батыр ауылына 
көшіп, бүгінде туыстарының үйінде 
тұрып жатыр. Дегенмен жағымды 
жаңалық десек те болар, елді мекен 
тұрғындарымен кездесуінде аудан 
басшысы Асқарбек Темірбекұлы ауыл-
дағы учаскелік полиция инспек тор-
ла рына жеке қызметтік үй берілетінін 
жеткізген болатын. Бүгінде жоба ма-
құлданып, қаражат та қаралған, бұйырт-
са, осы жылда тәртіп сақшыларына қыз-
меттік үй табысталмақ. Әрине мұндай 
мемлекеттің қолдауы ел тыныш-
тығын күзеткен азаматтар жұмысына 
серпін берері сөзсіз. Биыл баспаналы 
болатындар қатарында кейіпкеріміз де 
бар.

Отбасында ардақты әке, ата-ана-
сына, бауырларына сүйікті ұл, әріп тес-
тірінің алдында абыройлы, дос тарына 
сыйлы болған Нұрекеңдей азаматтың 
өмірлік-қызметтік жолы – өзгелерге үлгі. 
Күнде жұмысқа шығарда алдында не 
күтіп тұрғанын білмейтін қырағы поли-
цей болу нағыз ердің ісі десем, артық 
айтқандық емес. 

Жандос МАхМұТұлы

Өз ісінің кәсіби маманы

учаскелік полиция жұмысы 
– ішкі істер органдары 
жүйесіндегі ең әмбебап 
қызмет. өйткені учаскелік 
полиция инспекторы 
қоғамның тыныштығын 
сақтаумен қатар ұсақ-түйек 
ұрлықтан бастап кісі өліміне 
дейінгі ауыр қылмыстардың 
қақ ортасында жүреді. Елді 
мекендердің, қарапайым 
халықтың қайнаған 
тіршілігімен біте қайнасып 
жүргендіктен, оларға сөгіс 
те бірінші келеді, алғыс та 
арқалап жатады. Ішімдікке 
тойып алып, ауылының 
берекесін алған маскүнеммен, 
отбасын ойрандаған 
озбырмен, қоғам тыныштығын 
бұзған бұзақымен де бетпе-
бет келетін осылар. сырт 
көзге форма кейіп, түзу 
жүрген сақшының жұмысы 
оңай көрінгенімен, бұл 
қызметтің көпке біліне 
бермейтін ауыртпалығы көп, 
жауапкершілігі мол. 

Сұрапыл соғысты көзбен көрген, екінші 
дүниежүзілік соғыс ардагерлерінің жаумен 
шайқаста көрсеткен ерліктері ел жадынан 
мәңгі өшпейді. Олардың ерлігін ұрпақтан-
ұрпаққа жеткізу – бабалар алдындағы борыш. 
Мен де осы елдің азаматы ретінде Ұлы Отан 
соғысында қан майдан шебінде талай жауды 
жер жастандырған бірнеше соғыс ардагерінің 
ерлік істерін бүгінгі ұрпақ білгенін дұрыс деп 
есептедім. Сол кісілер туралы естеліктерді 
білетін, көнекөз қария, 81 жастағы ІІО-ның 
ардагері Нұғыман ақсақалмен әңгімелестім. 
Ақсақалдың айтқан естелігі, әрбір әңгімесін 
ауыр күрсінбей тыңдау мүмкін емес. Өйткені 
ол жылдарды еске алу қиын. Көңіл түкпірінде 
бір өкініш, қайғы бар.

Кейіпкеріміз Кенжетай Өтепбергенов 
ҰОС-на 1942 жылы аттанған. Шені – Гвардия 
ефрейторы. Солтүстік әскерлер тобындағы 
38 гвардиялық дивизияның 115 гвардиялық 
полкінде қатардағы атқыш болып соғысқан. 
1945 жылы аудандық ІІБ-не милиция 
сержанты арнаулы шенімен қатардағы 
милиционер лауазымына қабылданып, 1969 
жылы 1 разрядты милиционер лауазымына 
тағайындалса, кейін милиция старшинасы 
шенінде зейнеткерлікке шыққан. 72 жасына 
дейін әскери сапта болған. Қызметіне адал 
жан 1960 жылдары Қармақшы, Жалағаш 
аудандарында да учаскелік инспекторлармен 
бірге көптеген қылмысты ашуға атсалысқан. 
ІІО-ның ардагері Нұғыман ақсақал 
«Кенжетай, өте зерек, көргенін ұмытпайтын 
қызметкер еді. Мен ол кісімен 2 жылдай 
жұмыстас болдым. Көбіне жауапты кезекшінің 
көмекшісі болды. Ол 1945 жылы атқыштар 
полкінде ұзақ уақыттан бері ерліктің үлгісін 
көрсеткені үшін және осы күнгі Одер өзенінен 
өту кезіндегі шайқаста жау жаудырған оқтан 
қаймықпай алғы шепке үздіксіз оқ дәрі 
жеткізіп тұрғаны үшін «За боевые заслуги» 
жауынгерлік медалімен марапатталған. 
Сондай-ақ ІІО-да жүріп 15-ке жуық алғыс хат, 

грамота, ІІМ-ден І-ІІ дәрежелі «Мінсіз қызметі 
үшін», «Еңбектегі ерлігі үшін», «КСРО Қарулы 
Күштеріне – 50 жыл», «1941-1945 ж.ж Ұлы 
Отан соғысында Германияны жеңгені үшін», 
«Варшаваны азат еткені үшін», «За трудовую 
доблесть» медалдарымен марапатталған. Ол 
1982 жылы 85 жасында дүниеден өтті. 

Сүйеніш Асылбаев 1939 жылы әскерге 
шақырылып, 1942 жылы майданға аттанады, 
Сталинград қаласы үшін болған шайқастарда 
екі рет жараланған. Нұғыман ақсақалдың 
айтуынша, екінші рет госпитальдан шыққасын 
Ярославь облысы Бурмакино қаласындағы 
танкке қарсы пайдаланатын иттерді үйрететін 
орталыққа жіберіліп, осы жерде аға сержант 
шенімен взвод командирінің орынбасары, 
кейін командирі болды. «Иттердің денесіне 
граната байлап, жау танктеріне жасырын 
барып, астына түскенде граната жарылатын. 
Үйретілген иттер өзі де өлетінін сезеді-
ау, шайқас алдында қатты қыңсылап, 
қоштасқандай болады. Аяғанымызбен амал 
жоқ» дегенін мен өзім естідім дейді ақсақал 
ауыр күрсініп. Сұм соғыс ешкімді аямады. 
Ит тұрмақ қыршын жастар да қан майданда 
оққа ұшты, қаншама жауынгер жер жастанды. 
Бірақ жандарын берсе де, жеңіске үлес қосты. 
Аман-есен елге оралған Сүйеніш Асылбаев 
1960 жылға дейін аудандық ІІБ-де АХАЖ 
қызметінде болған. АХАЖ басқа ведомстваға 
ауысқанда ІІМ саласында қалып, әдепкіде 
№10 еңбек күзет мекемесінде бақылаушы 
болған. Одан кейін 1983 жылға дейін 
Жалағаш аудандық ІІБ-де милиция капитаны 
арнайы шенімен учаскелік инспектор болды. 
Мәдениет, Жаңаталап, Аққыр совхоздарына 
қарасты бес елді мекенге учаскелік инспектор 
болды. Милиция қызметкері көптеген 
қылмысты ашып, тергеуге жолдайтын. 

Ол «Ерлігі үшін», «1941-1945 жылдары 
Германияны жеңгені үшін», «Сталинградты 
қорғағаны үшін» медалдарымен 
марапатталып, ІІО-да І,ІІ, ІІІ дәрежелі «Мінсіз 

қызметі үшін», «Қоғамдық тәртіп сақтаудағы 
үздік қызметі үшін», «Кеңес милициясына 
– 50 жыл», «Ұлы Жеңіске – 28 жыл», 
«Милиция үздігі» төсбелгілерін, «За оборону 
Сталинграда», «За победу над Германией» 
медалдарымен, 1985 жылы Жеңістің 40 
жылдығында ІІ дәрежелі «Отан соғысы» ор-
денін кеудесіне тақты. ІІМ-нің бірнеше гра-
мота алғыстарына ие болып, «Маршал 
Жуков» медаліне де лайық деп танылған. 
2006 жылы дүниеден өтіп, артында өшпестей 
із қалдырды.  

Жанқиярлық ерліктің үлгісін көрсеткендер 
қатарында 1926 жылы туған Ізкенов Төлеубай 
ақсақал да бар. Ол 1944 жылы әскерге 
алынып, ҰОС-на қатысқан. 1950 жылы 
елге оралып, №92 запастағы полкте, №25 
атқыштар полкінде, №220 дербес инженерлік 
полкте атқыш, №32 инженерлік саперлік 
полкте әскери жүргізуші болған. 1951 жылы 
Мемлекет қауіпсіздігі министрлігінің аудандық 
бөліміне милиционер болып қабылданған. Көп 
кешікпей милиция кіші лейтенанты арнаулы 
шенін алып, аудандық ІІБ-не учаскелік 
инспектор болып қабылданып, кейін милиция 
капитаны шенімен зейнеткерлікке шыққан.

Төлеубай Ізкенов Калинин, Таң, Аққұм 
ауылдарында учаскелік инспектор қызметін 
абыроймен атқарған. «1941-1945 жылдары 
ҰОС-да Германияны жеңгені үшін», «Жапо-
нияны жеңгені үшін» медальдарымен, бірнеше 

төсбелгі, алғыс, құрмет грамотасымен және 
І, ІІ, ІІІ дәрежелі «Мінсіз қызметі үшін», 
«Кеңес милициясына – 50 жыл», «КСРО Қа-
рулы Күштеріне – 50 жыл», «В.И.Лениннің 
ту ғанына – 100 жыл» медалдарымен мара-
пат  талып, «Милиция үздігі» төсбелгісіне ие 
бол ған. 1985 жылы Жеңістің 40 жылдығына 
ІІ дәрежелі «Отан соғысы» орденін алған. Ол 
туралы естелігінде Нұғыман ағамыз «Төкең, 
баяғының батырларындай қызметте үнемі 
ат  пен жүретін, ары таза қызметкер болды» 
дейді.

Ізкеновтер әулетінен екі полиция полков-
нигі мен полиция старшинасы шыққан. 
Марқұм Өрнекбай Ізкенов полковник шенімен 
Бай қоңыр қалалық ІІБ бастығының жедел 
жұмыстар жөніндегі орынбасары болды. По-
лиция полковнигі Еркебұлан Ізкенов қазіргі 
уа қытта Маңғыстау облыстық Желілік ІІД-нің 
бастығы. Ал Құдайберген Ізкенов аудандық 
ІІБ-нің кезекші бөлімінен полиция старшинасы 
ше німен зейнеткерлікке шықты. ҰОС мен ІІО-
ның ардагері Т.Ізкенов 1994 жылы қайтыс 
болды. 

Жауға қасқайып қарсы тұрған соғыс арда-
герлері сиреп барады. Олардың қатары жыл 
сайын азайса да, есімдері халық жадында 
мәңгі сақталмақ.

Болатбек нұРЖАноВ,
Аудандық ІІБ бастауыш 

ардагерлер ұйымының төрағасы

Бейбітшілік оңай келген жоқ
Бейбіт күнде алаңсыз өмір сүріп жатқанымыз – әуелі Жаратқанның, содан соң 

қан майданда кеудесін оққа тосып, отан үшін от кешкен боздақтардың ерлігінің 
арқасы. Майдан шебінде ерлікпен елін, жерін қорғаған жауынгерлер жүрегіндегі 
отанға деген шексіз сүйіспеншіліктің, азаматтық намыстың біте қайнасып, көзсіз 
ерлікке барғанын тарих беттерінен, ата-әжелеріміздің естелік әңгімелерінен естіп 
білсек те, осы бейбіт күннің қандай қиыншылықпен келгенін сезіне алмаспыз. 

Құрметті  еңбек және тыл ардагерлері!
Сіздерді 9 мамыр  – Ұлы Жеңіс күні мерекесімен шын жүректен 

құттықтаймын! 1941-1945 жылдардағы Ұлы Отан соғысында жерімізді 
фашистік басқыншылардан қорғаған аталарымыз бен әкелеріміз, аналарымыз 
– біздің мақтанышымыз! Біздің әкелеріміз бен аналарымыздың жүрегіндегі 
соғыс салған жарақат әлі жазылған жоқ. Сондықтан біз жыл сайын осы бір көңіл 
толқытар күнді тебіреніспен өткізіп, жеңіс жолында құрбан болған ерлерді, жат 
жерде қалған аталарымызды сағынышпен еске аламыз.

Құрметті  еңбек және тыл ардагерлері!
Жеңіс мерекесі – ізгі ниетті барша адамзатқа ортақ мереке. Ұлы Жеңіс 

мерекесі баршаңызға тағы да құтты болсын. Отбастарыңызға береке-
бірлік, шаттық тілеймін. Еліміздегі бейбіт өмірді қорғау – әрбір қазақстандық 
азаматтың міндеті. Енді соғыс болмасын, қазақ сарбазы қан майданның 
емес, еңбек майданының ері атансын. Елімізде тыныштық, әлемде баянды 
бейбітшілік болсын!

Ізгі ниетпен,
аудандық ардагерлер 

кеңесінің төрағасы с.әлиЕВ

Раушанбек Смағұлов – 80 жыл

Раушанбек Смағұлов 1967 жылдан бастап зейнет-
кер лікке шыққанға дейін ау дандық ауруханада көз дә-
рігері болып қызмет ат қар ған.  Аудан халқына дәрігер-
лік қызмет көрсетіп, халық құрметіне бөленгенін жақсы 
білеміз. Білікті дәрігер бола тұрып, баспасөз беттеріне 
185-тен астам мақаласы жа рық көрген. «Киелі жерім 
– Ақ суым», «Арал дерті – адамзат дерті», «Ұрпақ 
тәрбиесі – баршаға ортақ», «Әдептен озбайық», 
«Адамзаттың қас жауы – нашақорлық», «Есірткі есті 
алмасын», «Тәннің де, жанның да тазалығын ой лайық» 
атты мақалалары, көптеген тарихи оқиғалар, тұлғалар, 
емшілер жөніндегі материалдары көпшілік көңі лінен 
жылы орын тапты. 

Ол – зейнеткерлікке шықса да қоғамдық жұмыстарда 
емхана кәсіподақ бастауыш ұйымының төрағасы, аудан-
дық медицина қыз мет кер лері  бақылау коми тетінің тө-
рағасы, халықаралық «Қа  зақ тілі» қоғамының аудан -
дық емхана ардагерлер кеңе сі бастауыш ұйымының 
тө рағасы қызметтерін ат қа рып, халық құрметіне бө-
ленген ардақты ардагер. Шарада аудандық арда гер-
лер кеңесінің алқа мү ше лері К.Сүлейменов, Т.Алмаған-
бе това, ардагерлер Б.Нар шаев, Т.Берлібеков, кент 
ар да герлер кеңесінің төра ғасы Қ.Құлмахан мерей-
той иесін құттықтап, игі тілек терін білдірді. Аудандық 
ардагерлер кеңесінің төра ғасы С.Алиев те мерейтой 
иесін құттықтап, дәс түр бойынша шапан жабылып, 
құрмет көрсетілді. 

– Ауданда өңірдің өркен деуіне, егемен елдің ертеңіне 
саналы ғұмырын сарп еткен қазыналы қариялар аз емес. 
Солардың бірі – денсаулық сақтау саласының ардагері 
Раушанбек Смағұлов. Бүгін қазыналы қария 80 жасқа 
толып отыр. Ардақты арда геріміздің өмір жолы – өс ке-
лең ұрпаққа өнеге. Себебі ол қан дай кезеңде болсын 
бойын да ғы жауаптылық пен табан ды лығымен дарала-
на тын. Мерейтой иесін жаңа жасымен құттықтап, зор 
денсаулық, отбасына аман дық, береке-бірлік тілеймін, 
– деді аудандық ардагерлер кеңесінің төрағасы.

Ақтоты БҮРКІТБАЙ

Мерейтой иесі 
құрмет төрінде

дЕнсАулыҚ сАҚТАу сАлАсындА 
ұзАҚ ЖылдАР ҚАЖыРлы ЕңБЕК ЕТКЕн 
РАушАнБЕК сМАғұлоВ АғАМыздың 
ЕсІМІ АудАн ЖұРТынА ЕТЕнЕ 
ТАныс. АБыз АҚсАҚАл ТАныМдыҚ 
МАТЕРиАлдАР ЖАзыП, РЕдАКция 
ұЖыМыМЕн дЕ шығАРМАшылыҚ 
БАЙлАныс оРнАТыП ТұРАды. Биыл 
ҚАзынАлы ҚАРия 80 ЖАсҚА ТолыП 
оТыР. АудАндыҚ АРдАгЕРлЕР КЕңЕсІнІң 
ұЙыМдАсТыРуыМЕн АТПАл АзАМАТТың 
МЕРЕЙТоЙынА АРнАлғАн шАРАдА 
оның сАнАлы ғұМыРындА АТҚАРғАн 
АуҚыМды ІсІ, өнЕгЕлІ өМІР Жолы 
АРдАгЕРлЕР әңгІМЕсІнЕ АРҚАу Болды. 


